


















































































































































































































  

MOYO S BOK 
कक न जलले जले जे फल लेबल पेज लेबल जीव कजजललब कक RRR hr * 

+ * | आठवों अधिकार $ 
* * 
* * £ उपदेश का स्वरूप : 

Re + 

& आगमउवाच- लोक मेंते यजादि की कथाओं में, पाप का पोषण होता 
है; प्रथमानुयोग में महन्तपुरुष राजादि की कथाएँ तो हैं परन्तु जहाँ-तहाँ पाप 

i को छुड़ाकर, धर्म में लगाने का प्रयोजन प्रगट करते हैं। : 

पुराण पुरुषों की कथाएँ, जीव को 
धर्म की निमित्त होती हैं 

जैसे-कोई सुभट है, वह सुभटों की प्रशंसा और कायरों 
wet Frat, जिसमें हो-ऐसी किन्हीं पुराण ( महन्त ) पुरुषों की 

कथा सुनने से, सुभटपने में अति उत्साहवान होता है। 

उसी प्रकार-धर्मात्मा है, वह धर्मात्माओं की प्रशंसा और 

पापषियों की निन्‍्दा, जिसमें हो-ऐसी किन्हीं पुराणपुरुषों की कथा 
सुनने से, धर्म में अति उत्साहवान होता है। (पृष्ठ 269 ) 

‘ j 

" आगम उवाच-- 'छद्मस्थ का उपयोग निरन्तर एकाग्र रहता नहीं है; इसलिए | 
ः ज्ञानी, इस करणानुयोग के अभ्यास में उपयोग को लगाता है; उससे केवलज़ान 

द्वार देखे गए पदार्थों का, जानपना इसको होता है। ् 

करणानुयोग से विशेष जानकर, धर्मात्मा होता है 

जैसे-कोई यह तो जानता था कि यह रल है परन्तु उस रत्न 
के बहुत विशेष जाननेपर, वह रत्न का निर्मल पारखी होता है। 

उसी प्रकार-- यह तत्त्वों को जानता था कि “ये जीवादि हैं ' 

परन्तु उन तत्त्वों के बहुत विशेष जाने तो तत्त्वज्ञान निर्मल होता है। 

तत्त्वज्ञान निर्मल होनेपर, आप ही विशेष धर्मात्मा होता है। वहाँ अन्य 

स्थानोंपर, उपयोग को लगाने से तो रागादि की वृद्धि होती है। 
( पृष्ठ 270 ) 

  

  

  

(87) 

(87) 

  

जिस प्रकार रागादि मिटाने का श्रद्धान हो, वही श्रद्धान, 

सम्यग्दर्शन है; जिस प्रकार रागादि मिटाने का जानना हो, वही 

जानना, सम्यग्ज्ञान है तथा जिस प्रकार रागादि मिटें, वही आचरण, 

सम्यक्चारित्र है-ऐसा ही मोक्षमार्ग मानना योग्य है। (पृष्ठ 213)        

| : आगम उवाच-- ड्रव्यानुयोग में, द््यों का व तत््वों का निरूषण करके, : 7 

जीवों को, धर्म में लगाते हैं। ट 

द्रव्यानुयोग के अभ्यास से, मोक्ष सधता है 
  

जैसे-किसी ने कोई विद्या सीख ली, परन्तु यदि उसका 
अभ्यास करता रहे तो वह याद रहती है; न करे तो भूल जाता है। 

उसी प्रकार-इसको तत्त्वज्ञान हुआ, परन्तु यदि उसके प्रतिपादक 

द्रव्यान॒ुयोग का अभ्यास करता रहे तो वह तत्त्वज्ञान रहता है; न करे 

तो भूल जाता है अथवा संक्षेपरूप से तत्त्वज्ञान हुआ था, वह नाना 

युक्ति-हेतु-दूष्टान्तादि द्वारा स्पष्ट हो जाए, तो उसमें शिथिलता नहीं 
हो सकती। तथा इस अभ्यास से रागादि घटने से, शीघ्र मोक्ष 

सधता है। (पृष्ठ 271 ) 

  

  

अपने परिणाम सुधारने का उपाय करना योग्य है। सर्व 

प्रकार के मिथ्यात्वभाव छोड़कर, सम्यग्दृष्टि होना योग्य है 
क्योंकि संसार का मूल, मिथ्यात्व है; मिथ्यात्व के समान, अन्य g ? ? 

y पाप नहीं है। (पृष्ठ 267 ) 

55% ५ ae BOK 

: BTA Sarl — (प्रथमानुयोग में जिसकी मुख्यता हो, उसी का पोषण 
i? करते हैं। ट 

उपचार से, एक कार्य का फल, दूसरे का कहते हैं 

जैसे-दस पुरुष मिलकर कोई कार्य करें, वहाँ उपचार से एक 
पुरुष का भी किया कहा जाए, तो दोष नहीं है अथवा जिसके पितादि ने 
कोई कार्य किया हो, उसे एक जाति अपेक्षा, उपचार से पुत्रादि का किया 
कहा जाए, तो दोष नहीं है। 

उसी प्रकार-बहुत शुभ व अशुभकार्यों का एक फल हुआ, उसे 

उपचार से, एक शुभ व अशुभकार्य का फल कहा जाए, तो दोष नहीं है 

अथवा अन्य शुभ व अशुभकार्य का फल यदि हुआ हो, उसे एक जाति अपेक्षा, 

उपचार से किसी अन्य ही शुभ व अशुभकार्य का फल कहें, तो दोष 
नहीं है। 

किसी ने उपवास किया, उसका फल तो अल्प था परन्तु उसे अन्य 

धर्मपरिणति की विशेषता हुई; इसलिए विशेष उच्चपद की प्राप्ति हुई; वहाँ 

उसको उपवास ही का फल निरूपित करते हैं। 
जिस प्रकार किसी ने शीलादि की प्रतिज्ञा दृढ़ रखी, नमस्कारमन्त्र 

का स्मरण किया व अन्य धर्मसाधन किया; उसके कष्ट दूर हुए, वहाँ उन्हीं 

का वैसा फल नहीं हुआ है परन्तु अन्य किसी कर्म के उदय से वैसे कार्य 
हुए हैं तथापि उनको उन शीलादि का ही फल निरूपित करते हैं, इत्यादि 
इसी प्रकार जानना। ( पृष्ठ 272-273 ) 

ARO OrSOK 

    &..._ आगम उवाच-- जो सम्यकक्‍्त्वरहित मुनिलिंग धारण करें व द्रव्य से भी : 

: कोई अतिचार लगाते हों, / फिर थी 1 उन्हें मुनि कहते हैं; वहाँ युनि तो, 

: tS UBMs TOM TAA BATT Bia & | 

(A) उच्चपद में, निम्न कार्य, योग्य नहीं! 

जैसे-मुनि विष्णुकुमार ने, मुनियों का उपसर्ग दूर किया, 
वह धर्मानुराग से किया, परन्तु मुनिपद छोड़कर, यह कार्य करना 
योग्य नहीं था क्योंकि ऐसा कार्य तो गृहस्थधर्म में सम्भव है और 

गृहस्थधर्म से, मुनिधर्म ऊँचा है; ऊँचा धर्म छोड़कर, नीचा धर्म 
अंगीकार किया, वह अयोग्य है परन्तु वात्सल्य अंग की प्रधानता 

से, मुनि विष्णुकुमारजी की प्रशंसा की है। 

  

  उसी प्रकार-प्रथमानुयोग में कोई धर्मबुद्धि से अनुचित कार्य 

करे, तो उसकी भी प्रशंसा करते हैं परन्तु इस छल * से, औरों को 
ऊँचा धर्म छोड़कर, नीचा धर्म अंगीकार करना योग्य नहीं है। 

( पृष्ठ 274 ) 

* इस विषय को समझाने के लिए पण्डितजी साहब ने प्रथमानुयोग से दो और दृष्टान्त दिए हैं। 

ABO 022५0 

MGILO Ye BE 

| ४ आगम उवाच-- 'प्रथमानुयोग में कोई धर्मबुद्धि से अनुचित कार्य करे; 7 
तो उसकी भी प्रशंसा करते हैं। के 

(8) अविवेक से, धर्म कार्य करने का निषेध 

जैसे-ग्वाले ने, मुनि को अग्नि से तपाया, उसने करुणा से ऐसा कार्य 
किया, परन्तु आये हुए उपसर्ग को तो दूर करना चाहिए। सहज अवस्था में जो 
शीतादि का परीषह होता है, उसे दूर करनेपर, रति मानने का कारण होता है; 
जबकि उन्हें रति करना नहीं है, तब उल्टा उपसर्ग होता है; इसी से विवेकी 
उनके शीतादि का उपचार नहीं करते, परन्तु ग्वाला, अविवेकी था, उसने करुणा 

से यह कार्य किया; इसलिए उसकी प्रशंसा की है। 
उसी प्रकार-छल से, औरों को धर्मपद्धति में जो विरुद्ध हो, वह कार्य 

करना योग्य नहीं है। (पृष्ठ 274 ) 

  

(०) धर्मानुराग से, अविनययुक्त कार्य का निषेध 
जैसे-वज़करण राजा ने, सिंहोदर राजा को नमन नहीं किया, मुद्रिका 

में प्रतिमा रखी, परन्तु बड़े-बड़े सम्यग्दृष्टि, राजादि को नमन करते हैं; इसमें 
दोष नहीं है; जबकि मुद्रिका में प्रतिमा रखने में अविनय होती है, यथावत्‌ विधि 
से ऐसी प्रतिमा नहीं होती; इसलिए इस कार्य में दोष है परन्तु उसे ऐसा ज्ञान नहीं 
था; धर्मानुराग से, मैं औरों को नमन नहीं करूंगा-ऐसी बुद्धि हुई; इसलिए 
उसकी प्रशंसा की है। 

उसी प्रकार-इस छल से औरों को जो (लोकविरुद्ध हो तथा अविनययुक्त 

हों), ऐसे कार्य करना, योग्य नहीं है। ( पृष्ठ 274 ) 

४ 4 

ABO Orso      

कषायशक्ति और कषायप्रवृत्ति में अन्तर है 
  

जैसे-व्यन्तरादि देव, कषायों से नगर नाशादि कार्य करते हैं 

तथापि उनको थोड़ी कषायशक्ति से, पीतलेश्या कही है और 

एकेन्द्रियादि जीव, कषायकार्य करते दिखायी नहीं देते, तथापि 

उनको बहुत कषायशक्ति से, कृष्णादि लेश्या कही हैं। 

तथा जैसे-सर्वार्थसिद्धि के देव, कषायरूप थोड़े प्रवर्तते हैं 
[तथापि] उनको बहुत कषायशक्ति से, असंयम कहा है और पंचम 

गुणस्थानवर्ती, व्यापार अब्रह्मादि कषायकार्यरूप बहुत प्रवर्तते हैं 

[तथापि] उनको मन्दकषायशक्ति से, देशसंयम कहा है। 

उसी प्रकार--किसी जीव में मन-वचन-काय को चेष्टा थोड़ी 

होती दिखायी देती है तथापि कर्माकर्षण शक्ति की अपेक्षा, बहुत योग 
कहा है तथा किसी में, चेष्टा बहुत दिखायी देती है तथापि शक्ति की 
हीनता से, अल्प योग कहा है। 

जैसे-केवली गमनादि क्रियारहित हुए, वहाँ भी उनके बहुत 

योग कहा है तथा द्वीन्द्रियादि जीव, गमनादि करते हैं तथापि उनके 

अल्प योग कहा है। (पृष्ठ 276) 

  

  

  

  

  

  

  

      ACO GOR 

" श्रोता उवाच-- जिसकी व्यक्तता ही दृष्टिगोचर नहीं है, उसका वहाँ 

अस्तित्व कहना किस प्रकार सम्भव है ? ' = 

सूक्ष्मशक्ति की अपेक्षा, सदभाव 
  

जैसे-मुनि को, अब्रह्मकार्य कुछ नहीं है तथापि नौवें 
गुणस्थानपर्यन्त, मैथुन संज्ञा कही है तथा अहमिन्द्रों को दुःख का 
कारण व्यक्त नहीं है तथापि कदाचित्‌ असाता का उदय कहा है 

और नारकियों को सुख का कारण व्यक्त नहीं है तथापि कदाचित्‌ 
साता का उदय कहा है। 

उसी प्रकार-कहीं जिसकी व्यक्तता कुछ भासित नहीं होती, 
तथापि सूक्ष्मशक्ति के सदभाव से, ( करणानुयोग में ) उसका वहाँ 

अस्तित्व कहा है। 

  

( पृष्ठ 276 ) 

  

परद्गरव्य, कोई जबरन तो बिगाड़ता नहीं है; अपने भाव 

बिगड़ें, तब वह भी बाह्यनिमित्त है। तथा उसके निमित्त बिना भी, 

भाव बिगड़्ते हैं; इसलिए नियमरूप निमित्त भी नहीं है। इस प्रकार 

५ WR का तो दोष देखना, मिथ्याभाव है। ( पृष्ठ 244 )   

; श्रोता उवाच-- (आगम में कहीं-कहीं पापरूप कषाय छुड़ाकर; पुण्यरूप 
५ कषाय का उपदेश दिया है। फिर हम एक कषाय को बुरा व दूसरी को भला 
केसे न जानें 2 

पाप से पुण्य में लाकर, पुण्य भी छड़ाते हैं 

जैसे-रोग तो शीतांग भी है और ज्वर भी है परन्तु किसी का 
शीतांग से मरण होता जाने, वहाँ वैद्य, उसको ज्वर होने का उपाय 

करता है; ज्वर होने के पश्चात्‌ उसके जीने की आशा होती है, तब 

बाद में ज्वर को भी मिटाने का उपाय करता है। 

उसी प्रकार-कषाय तो सर्व ही हेय हैं परन्तु कितने ही जीवों 
को कषायों से पापकार्य होता जानें, वहाँ श्रीगुरु, उनको पुण्यकार्य में 
कारणभूत कषाय होने का उपाय करते हैं; पश्चात्‌ उसके सच्ची 

धर्मबुद्धि हुई जानते हैं, तब बाद में उस कषाय को भी मिटाने का 

उपाय करते हैं। (पृष्ठ 281) 

: श्रोता उवाच-- सम्यकत्वी तो द्रव्यलिंगी को, अपने से हीनगुणयुक्त 
हा मानता है; वह उसकी भक्ति कैसे करे? * 

चरणानुयोग में, बाह्य ब्रत-तप की ही प्रधानता 

जैसे--कोई धनवान हो, परन्तु जो कुल में बड़ा हो, उसे कुल 
अपेक्षा बड़ा जानकर, उसका सत्कार करता है। 

उसी प्रकार-व्यवहारधर्म का साधन, द्रव्यलिंगी को बहुत है 

और भक्ति करना, वह भी व्यवहार ही है। इसलिए आप सम्यक्त्व- 

गुणसहित है परन्तु जो व्यवहारधर्म में प्रधान हो, उसे व्यवहारधर्म 
की अपेक्षा, गुणाधिक मानकर, उसकी भक्ति करता है। 

इसी प्रकार जो जीव, बहुत उपवासादि करे, SH TIA Hed 

हैं। यद्यपि कोई ध्यान-अध्ययनादि विशेष करता है, वह (वास्तव 

में) उत्कृष्ट तपस्वी है तथापि यहाँ चरणानुयोग में बाह्म॒तप ही की 

प्रधानता है; इसलिए उसी को तपस्वी कहते हैं। (पृष्ठ 283-284 ) 

MGILO 37 BE 

: श्रोता उवाच-- शास्त्रों में, पुण्य-पाप को समान कहा है; इसलिए 
गुद्धोपयोग हो तो थला है; न हो तो पुण्य में लगो या पाप में लगो, क्या 

४ आ' अन्तर है 2?! हर 

अशुभ छोड़कर, शुभ में लगना योग्य 

जैसे-शूद्र जाति की अपेक्षा, जाट व चांडाल को समान 

कहा है परन्तु चांडाल से, जाट कुछ उत्तम है--वह अस्पृश्य है; यह 

स्पृश्य है। 

इसी प्रकार-( वास्तव में द्रव्यानुयोग के अनुसार) बन्धकारण 

की अपेक्षा, पुण्य-पाप, समान हैं परन्तु पाप से, पुण्य कुछ भला है- 
वह (पाप) तीत्रकषायरूप है; यह (पुण्य) मन्दकषायरूप है; इसलिए 

पुण्य छोड़कर, पाप में लगना युक्त नहीं है। (पृष्ठ 284-285 ) 

सम्बोधन! 
मोक्षमार्ग में पहला उपाय, ' आगमज्ञान ' कहा है; आगमज्ञान 

बिना, धर्म का साधन, अन्य नहीं हो सकता; इसलिए तुम्हें भी 

यथार्थ बुद्धि करके, आगम का अभ्यास करना चाहिए तुम्हारा 

५ कल्याण होगा! ( पृष्ठ 304) 

i. श्रोता उवाच-- (जिन आचार्यों ने मन्त्र-तन्त्र, वेद्यक आदि शग़ास्त्रों की 

5 रच रचना की, फिर भी आप उन्हें, विकारी क्‍यों नहीं कहते ?' = 

विकार, राग की तीब्रता-मन्दता से 
-._ह ०-7 

जैसे-मन्दरागी तो पुराणादि में श्रृंगारादि का निरूपण करे 

तो भी विकारी नहीं होता, परन्तु तीव्ररागी, वैसे श्रृंगागादि का निरूपण 

करे, तो पाप ही बाँधे। 

उसी प्रकार-मन्दरागी, गणधरादि हैं, वे वैद्यकादि शास्त्रों का 

निरूपण करें, तो भी विकारी नहीं होते, परन्तु तीव्ररागी उनके अभ्यास 

में लग जाएँ, तो रागादि बढ़ाकर, पापकर्म HT are) (पृष्ठ 288) 

  

    

® 

  

और तत्त्वनिर्णय न करने में, किसी कर्म का दोष नहीं है; 
तेरा ही दोष है परन्तु तू आप तो महन्त रहना चाहता है और अपना 
दोष, कर्मादि को लगाता है लेकिन जिन-आज्ञा माने तो ऐसी 
अनीति सम्भव नहीं है। (पृष्ठ 311)       

55% ५ 3/ BE 
; tere मुनियजों के द्वारा श्ेंगारादि-वुद्धादि का वर्णन करनेपर 

भी, आप उनके उपदेश को, थर्म में लगाने का प्रयोजन, कैसे कहते हो ? ू 

प्रयोजन तो रागादि छुड़ाने का ही है 
  

जैसे-कोई चैत्यालय बनवाए, वहाँ उसका प्रयोजन तो 

धर्मकार्य कराने का है परन्तु कोई पापी वहाँ पापकार्य करे, तो 

चैत्यालय बनवानेवाले का तो दोष नहीं है। 

उसी प्रकार- श्रीगुरु, पुराणादि में श्रृंगारादि का वर्णन करते हैं, 

वहाँ उनका प्रयोजन, रागादि कराने का तो है नहीं; धर्म में लगाने का 

प्रयोजन है परन्तु यदि कोई पापी, धर्म न करे और रागादि ही बढ़ाए, 

तो श्रीगुरु का क्या दोष है ? ( पृष्ठ 289 ) 

विवेकी तो, अभ्यास नहीं छोड़ते 

जैसे-गधा मिश्री खाकर मर जाए, तो मनुष्य तो मिश्री खाना 

नहीं छोड़ते। 

उसी प्रकार-विपरीतबुद्धि, अध्यात्मग्रन्थ सुनकर, स्वच्छन्द्‌ 

हो जाए तो विवेकी तो अध्यात्म ग्रन्थों का अभ्यास नहीं छोड़ते। 
( पृष्ठ 292 ) 

४ / 5 

४. श्रोता उवाच- &व्यानुयोग में, ब्रत-संयमादि व्यवहारथर्म का हीनपना 
# प्रगट किया है; सम्यग्दृष्टि के विषय- भोगादि को निर्जगा का कारण कहा है; 

इत्यादि कथन सुनकर; जीव स्वच्छन्द होकर, पुण्य छोड़कर; पाप में प्रवर्तते 

हैं; इसलिए इनका पढ़ना-सुनना, योग्य नहीं है? ' # 

अध्यात्म ग्रन्थों का निषेध, योग्य नहीं 

जैसे-मेघवर्षा होनेपर, बहुत से जीवों का कल्याण होता है 

परन्तु किसी को उल्टा नुकसान हो तो उसकी मुख्यता करके, मेघ 
का तो निषेध नहीं करना। 

उसी प्रकार-सभा में अध्यात्म उपदेश होनेपर, बहुत से जीवों 

को मोक्षमार्ग की प्राप्ति होती है परन्तु कोई उल्टा पाप में प्रवर्तता हो 

तो उसकी मुख्यता करके, अध्यात्मशास्त्रों का तो निषेध नहीं करना। 

यदि झूठे दोष की कल्पना करके, अध्यात्मशास्त्रों को पढ़ने 

-सुनने का निषेध करें, तो मोक्षमार्ग का मूलठपदेश तो वहाँ ही है; 
उसका ( द्रव्यानुयोग का ) निषेध करने से तो, मोक्षमार्ग का निषेध 

होता z \ ( पृष्ठ 292 ) 

OSLO we DOK 

; है श्रोता उवाच-- शास्त्रों में कहीं निएचयपोषक उपदेश है, कहीं व्यवहार- : 
पोषक उपदेश है; हम कौन सा उपदेश, यढ्ें-सुनें ? व 

प्रत्येक उपदेश, प्रत्येक को कार्यकारी नहीं 
  

जैसे-वैद्यक शास्त्रों में, अनेक औषधियाँ कही हैं, उनको जानें, 

परन्तु ग्रहण उन्हीं का करें, जिनसे अपना रोग दूर हो । अपने को शीत 
का रोग हो, तो उष्ण औषधि का ही ग्रहण करे; शीतल औषधि का 

ग्रहण न करे; यह औषधि औरों को कार्यकारी है - ऐसा जाने। 

उसी प्रकार-जैन-शास्त्रों में अनेक उपदेश हैं, उन्हें जानें, परन्तु 

ग्रहण उसी का करे, जिससे अपना विकार दूर हो जाए। आपको जो 

विकार हो, उसका निषेध करनेवाले उपदेश को ग्रहण करे; उसके पोषक 
उपदेश को ग्रहण न करे; यह उपदेश औरों को कार्यकारी है - ऐसा जाने । 

शास्त्रों में कहीं निश्वयपोषक उपदेश है, कहीं व्यवहारपोषक 
उपदेश है; वहाँ आप को व्यवहार का आधिक्य हो, तो निश्चयपोषक 
उपदेश का ग्रहण करके, यथावत्‌ प्रवर्तन करो और अपने को निश्चय 
का आधिक्य हो, तो व्यवहारपोषक उपदेश का ग्रहण करके, यथावत्‌ 
प्रवर्तन करो । विपरीत उपदेश ग्रहण करने से, बुरा ही होता है। 

( पृष्ठ 298 ) 

; 3 

ORO ZS Orox 
| : श्रोता उवाच-- हम, निश्चयपोषक ग्रन्थ को पढ़ें या व्यवहार पोषक i 7 

दोषानुसार, उचित उपदेश ग्रहण करें 

जैसे-किसी को अति शीतांग रोग हो, उसके लिए, अति उष्ण 
रसादि औषधि कही है; उस औषधि को जिसको दाह हो या तुच्छ शीत 
हो, वह ग्रहण करे तो दुःख ही पाता है। 

तथा जैसे-कोई औषधि, गुणकारी है परन्तु आप को जब तक 

उस औषधि से हित हो, तब तक उसका ग्रहण करे; यदि शीत मिटनेपर 

भी, उष्ण औषधि का सेवन करता ही रहे, तो उल्टा रोग होता है। 

उसी प्रकार-किसी को, किसी कार्य की अति मुख्यता हो, उसके 

लिए, उसके निषेध का अति खींचकर उपदेश दिया हो; उसे जिसको 

उस कार्य को मुख्यता न हो या थोड़ी मुख्यता हो, वह ग्रहण करे, तो बुरा 

ही होता है। 

तथा उसी प्रकार-कोई धर्मकार्य है परन्तु आपको जब तक उस 

धर्मकार्य से हित हो, तब तक उसका ग्रहण करे; Ble Seay Brat 
भी, निचलीदशासम्बन्धी धर्म के सेवन में लगा रहे, तो उल्टा विकार 

ही होता है। ( पृष्ठ 299-300 ) 

‘ j 

धर्मसेवन, भूमिकानुसार 

    

जैसे-पाकादि औषधियाँ, पुष्टकारी हैं परन्तु ज्वरवान्‌ उन्हें 
ग्रहण करे, तो महादोष उत्पन्न हो। 

उसी प्रकार-ऊँचा धर्म, बहुत भला है परन्तु अपने विकारभाव 
दूर न हों और ऊँचे धर्म का ग्रहण करे, तो महान दोष उत्पन्न होता है। 

जैसे-अपना अशुभविकार भी नहीं छूटा हो और निर्विकल्पदशा को 
अंगीकार करे, तो उल्टा विकार बढ़ता है। 

तथा जैसे-भोजनादि विषयों में आसक्त हो और आरम्भ 

त्यागादि धर्म को अंगीकार करे, तो दोष ही उत्पन्न होता है। तथा 

व्यापारादि करने का विकार तो छूटे नहीं और त्याग के भेषरूप 
धर्म अंगीकार करे, तो महान दोष उत्पन्न हो। 

इस प्रकार और भी सच्चे विचार से उपदेश को यथार्थ 

जानकर, अंगीकार करना। (पृष्ठ 300 ) 

" श्रोता उवाच-- हमारी भूमिका में तो सभी उपदेश कार्यकारी हैं; इसलिए 
हम तो जो उपदेश मिलता है, उसे ग्रहण करके, पुण्यलाभ लेते हैं। न 

कार्यकारी धर्मोपदेश, ग्रहण करना 
  

जैसे-व्यापारी, अपनी बुद्धि के अनुसार, जिसमें समझे, उसमें थोड़ा 
या बहुत व्यापार करे, परन्तु नफा-नुकसान का ज्ञान तो अवश्य होना चाहिए। 

उसी प्रकार-विवेकी, अपनी बुद्धि के अनुसार, जिसमें समझे, उसमें 

थोड़ा या बहुत उपदेश को ग्रहण करे, परन्तु 'मुझे यह कार्यकारी है, यह 
कार्यकारी नहीं है' - इतना तो ज्ञान अवश्य होना चाहिए। 

इस प्रकार स्याद्वाददृष्टिसहित, जैनशास्त्रों का अभ्यास करने से, 
अपना कल्याण होता है। 

जैसे--रोजनामचे ( बही ) में तो अनेक रकम ( राशियाँ ), जहाँ 
-तहाँ लिखी हैं, उनको खाते में अच्छी तरह खतौनी करे, तो लेन-देन का 

frre et 
उसी प्रकार-शास्त्रों में तो अनेक प्रकार का उपदेश, जहाँ-तहाँ 

दिया है, उसे सम्यग्ज्ञान में यथार्थ प्रयोजनसहित पहिचाने, तो हित-अहित 

का निश्चय हो। 

इसलिए स्यातृपद की सापेक्षतासहित, सम्यग्ज्ञान द्वारा जो जीव जिन 

बचनों में रमते हैं, वे जीव, शीघ्र ही शुद्धात्मस्वरूप को प्राप्त होते हैं। 
( पृष्ठ 301, 304 ) 

नौवाँ अधिकार 

मोक्षमार्ग का स्वरूप ; 
+ * 

अ्चल्षलऔजलऔनच लत ज जज तले च जेब जेलचनच तत्व चेल्चन्ची जलने चन्ते नल: 
l
t
t
 

e
e
 

॥ 3» नमः ॥ 

शिव-उपाय करते प्रथम, कारन मंगलरूप। 
विघन विनाशक सुख करन, नमौं शुद्ध शिवभूष ॥ 

# . श्रोता उवाच-- संसारदशा में भी, पुण्यकर्म का उदय होनेपर जीव, : 

सुखी देखा जाता है; मोक्ष में ही सुखी कैसे कहते हो ?' 1 

आकुलता ग़कुलता और निराकुलता में अन्तर 

जैसे--किसी को विषमज्वर है; उसको असाता कभी बहुत 

होती है, कभी थोड़ी होती है; थोड़ी असाता हो, तो वह अपने को 

अच्छा मानता है। लोग भी कहते हैं-अच्छा है परन्तु परमार्थ से 
जब तक ज्वर का सदभाव है, तब तक अच्छा नहीं है। 

उसी प्रकार-संसारी को, मोह का उदय है; उसको आकुलता 

कभी बहुत होती है, कभी थोड़ी होती है; थोड़ी आकुलता हो, तब 

वह आपको सुखी मानता है। लोग भी कहते हैं-सुखी है परन्तु 
परमार्थ से जब तक मोह का सद्भाव है, तब तक सुखी नहीं है। 

( पृष्ठ 307 ) 

; ः श्रोता उवाच-- पुण्यकर्म के उदय से प्राप्त हुई बाह्य सामग्री से प्रत्यक्ष में 
सुख-दुःख देखा जाता है; फिर भी आप बाह्य सामग्री को सुख-दुःख का 

i कारण क्यों नहीं मानते ? 

सामग्री के अनुसार, सुख-दुःख नहीं 
जैसे-किसी दरिद्री को किंचित्‌ धन की प्राप्ति हुई, वहाँ कुछ आकुलता घटने 

से, उसे सुखी कहते हैं और वह भी आप ( स्वयं ) को सुखी मानता है परन्तु किसी बहुत 
धनवान को किंचित्‌ धन की हानि हुई, वहाँ कुछ आकुलता बढ़ने से, उसे दु:ःखी कहते 
हैं और वह भी आपको दु:खी मानता है। 

तथा जैसे-किसी के पास थोड़ा धन है और उसे सन्तोष है तो उसको आकुलता 
थोड़ी है तथा किसी के पास बहुत धन है और उसे तृष्णा है तो उसको आकुलता बहुत 
है।किसी को, किसी ने बहुत बुरा कहा और उसे क्रोध नहीं हुआ तो उसको आकुलता नहीं 
होती और थोड़ी बातें कहनेपर ही क्रोध हो आए, तो उसको आकुलता बहुत होती है। 

तथा जैसे-गाय को बछड़े से कुछ भी प्रयोजन नहीं है परन्तु मोह बहुत है; 
इसलिए उसकी रक्षा करने की बहुत आकुलता होती है तथा सुभट के शरीरादि से बहुत 
कार्य सधते हैं परन्तु रण में मानादि के कारण, शरीरादि से मोह घट जाये तो मरने की भी 
थोड़ी आकुलता होती है। 

इसी प्रकार-संसारदशा में भी, आकुलता घटनेपर, सुख नाम पाता है; आकुलता 
बढ़नेपर, दुःख नाम पाता है; कोई बाह्य सामग्री से सुख-दुःख नहीं है। 

देखो! आकुलता घटना-बढ़ना भी बाह्य सामग्री के अनुसार नहीं है; कषायभावों 
के घटने-बढ़ने के अनुसार है। संसार अवस्था में भी, आकुलता घटने-बढ़ने से ही, 
सुख-दुःख मानते हैं तथा आकुलता का घटना-बढ़ना, रागादि कषाय घटने-बढ़ने के 
अनुसार है। 

संसार अवस्था में किंचित्‌ कषाय घटनेपर, जब सुख मानते हैं, उसे हित 
जानते हैं तो जहाँ सर्वथा कषाय दूर होनेपर व कषाय के कारण दूर होनेपर, परम 
निराकुलता होने से, अनन्त सुख प्राप्त होता है। 

५ वहाँ, परद्रव्यरूप, बाह्य सामग्री के अनुसार, सुख-दुःख नहीं है। ( पृष्ठ 308 ) 

; - श्रोता उवाच--- (किसी भी कार्य में, पाँच कारण ( समवाय ) मिलना 

जिनागम में नियमरूप से बताये हैं। फिर आप, पुरुषार्थ पर ही जोर क्‍यों 

देते हैं ? 

तीव्र कर्मोदय में, पुरुषार्थ भी कार्यकारी नहीं 

जैसे-कोई पुरुष, नदी के प्रवाह में पड़ा बह रहा है; वहाँ पानी 

का जोर हो, तब तो उसका पुरुषार्थ कुछ नहीं; उपदेश भी कार्यकारी 

नहीं । जब पानी का जोर थोड़ा हो, तब यदि पुरुषार्थ करके निकले, तो 

निकल आए; उसी को निकलने की शिक्षा देते हैं, और यदि न निकले 

तो धीरे-धीरे बहता है, फिर पानी का जोर होनेपर, बहता चला जाता है। 

उसी प्रकार--जीव, संसार में भ्रमण कर रहा है; वहाँ कर्मों का 
तीत्र उदय हो, तब तो उसका पुरुषार्थ कुछ नहीं; उपदेश भी कार्यकारी 

नहीं | जब कर्म का मन्द उदय हो, तब यदि पुरुषार्थ करके, मोक्षमार्ग में 

प्रवर्तन करे, तो मोक्ष प्राप्त कर ले; उसी को मोक्षमार्ग का उपदेश देते हैं, 

और यदि मोशक्षमार्ग में प्रवर्तन नहीं करे तो किंचित्‌ विशुद्धता पाता है, 
फिर तीव्र उदय आनेपर, निगोदादि पर्याय को प्राप्त करता है। 

इसलिए अवसर चूकना योग्य नहीं है! अब, सर्व प्रकार से अवसर 
आया है-ऐसा अवसर प्राप्त करना कठिन है; इसलिए श्रीगुरु, दयालु 

होकर, मोक्षमार्ग का उपदेश देते हैं; उसमें भव्यजीवों को प्रवृत्ति करनी 

चाहिए। ( पृष्ठ 313 ) 

: श्रोता उबाच-- 'असंयत सम्यग्द्रष्टि को तो चारित्र नहीं है; उसको मोक्षमार्ग 
हुआ है या नहीं हुआ है ? ' यु 

  

चतुर्थ गुणस्थान में मोक्षमार्गी कहना, उपचार है 

जैसे-किसी पुरुष को, किसी नगर जाने का निश्चय हुआ; 

इसलिए उसको व्यवहार से ऐसा vt Hed Fae sa नगर को 

चला है; परमार्थ से मार्ग में गमन करनेपर ही, चलना होगा। 

उसी प्रकार- असंयत सम्यग्दृष्टि को, वीतरागभावरूप मोक्षमार्ग 

का श्रद्धान हुआ; इसलिए उसको उपचार से मोक्षमार्गी कहते हें; 
परमार्थ से वीतरागभावरूप परिणमित होनेपर ही, मोक्षमार्ग होगा। 

( पृष्ठ 314 ) 

  

तत्त्वश्रद्धान-ज्ञान बिना तो रागादि घटाने से भी, मोक्षमार्ग 

नहीं है और रागादि घटाए बिना, तत्त्वश्रद्धान-ज्ञान से भी मोक्षमार्ग 

नहीं है; तीनों मिलनेपर साक्षात्‌ मोक्षमार्ग होता है। 
( पृष्ठ 314 )        

: श्रोता उवाच-- (जिस काल में सम्यग्दृष्ठि विषय-कषायों के कार्य में 
* प्रवर्तता है; उस काल में सात तत्त्व का विचार ही नहीं है; वहाँ श्रद्धान कैसे 

7 सम्भव है ? = 

Tas A seg CT अनुसरण करता है 

जैसे-किसी रोगी मनुष्य को ऐसी प्रतीति है--' मैं मनुष्य हूँ, तिर्यचादि 
नहीं हूँ; मुझे इस कारण से रोग हुआ है; अतः अब कारण मिटाकर, रोग 
को घटाकर, निरोग होना है।' तथा वही मनुष्य, जब अन्य विचारादिरूप 
प्रवर्तता है, तब उसको ऐसा विचार नहीं होता है परन्तु श्रद्धान ऐसा ही 

बना रहता है। 

उसी प्रकार-इस आत्मा (सम्यग्दृष्टि जीव) को ऐसी प्रतीति है- 

“मैं आत्मा हूँ, पुदूगल आदि नहीं हूँ; मुझे आस्रव से बन्ध हुआ है; अतः 
अब संवर करके-निर्जरा करके, मोक्षरूप होना है।' तथा वही आत्मा, अन्य 

विचारादिरूप प्रवर्तता है, तब उसके ऐसा विचार नहीं होता, परन्तु श्रद्धान 

ऐसा ही रहा करता है। 
जैसे-वही मनुष्य, किसी कारणवश, रोग बढ़ने के कारणों में 

भी प्रवर्तता है, व्यापारादि कार्य व क्रोधादि कार्य करता है तथापि उस 
श्रद्धान का उसे नाश नहीं होता है। 

उसी प्रकार--वही आत्मा, कर्मोदयरूप निमित्तवश, बन्ध होने के 

कारणों में भी प्रवर्तता है, विषयसेवनादि कार्य व क्रोधादि कार्य करता है 
५ तथापि उस श्रद्धान का उसे नाश नहीं होता है। ( पृष्ठ 320-321 ) 

  

  

    

  

ALSO GrSO}K      



११८ ] [ मोक्षमार्गप्रकाशक दृष्टान्तवैभव 

  

  

  

*55%6 3/ VO“ 

; रा श्रोता उवाच-- सम्यकक्‍त्व प्राप्ति का अनुक्रम क्या है और अनेक जीवों 
को वेसा करनेपर थी, सम्यकत्व नहीं होता देखा जाता, उसका क्या कारण है 2? 

अपना कर्तव्य तो उपाय करना ही है 
  

जैसे-पुत्र का अर्थी, विवाहादि कारणों को मिलाता है, 

पश्चात्‌ बहुत पुरुषों को तो पुत्र की प्राप्ति होती ही है; किसी को न 
हो तो न हो, ( परन्तु ) इसे तो उपाय करना। 

उसी प्रकार-सम्यक्त्व का अर्थी, इन कारणों को मिलाता 

है, पश्चात्‌ बहुत जीवों को तो सम्यक्त्व की प्राप्ति होती ही है; किसी को 
नहो तो नहीं भी हो, परन्तु इसे तो अपने से बने, वह उपाय करना। 

यहाँ कोई प्रश्न करे कि किन कारणों के मिलने से, सम्यक्त्व 

की प्राप्ति होती है। 

समाधान--जिनमत में कहे जीवादि तत्त्वों का विचार करना; 

नाम-लक्षणादि, सीखना, क्योंकि इस अभ्यास से तत्त्वार्थश्रद्धान की 

प्राप्ति होती है। पश्चात्‌ आपा-पर का भिन्नपना जैसे भासित हो, वैसे 

विचार करता रहे, क्योंकि इस अभ्यास से, भेदविज्ञान होता है। उसके 

बाद आप (आत्मा) में, अपनत्व मानने के लिए, स्वरूप का विचार 
करता रहे, क्योंकि इस अभ्यास से आत्मानुभव की प्राप्ति होती है। 

( पृष्ठ 328-329 ) 

श्रोता उवाच-- 'अनन्तानुबन्धी, सम्यक्‍त्व का घात नहीं करती है तो जीव, कु 

इसका उदय होनेपर, सम्यवत्व से भ्रष्ट होकर सासादनगुणस्थान को कैसे 
:; प्राप्त करता है? oi 

  

सासादन, उपशमसम्यक्त्व के ही काल में 

जैसे-किसी मनुष्य को, मनुष्यपर्याय के नाश का कारण, 

तीब्र रोग प्रगट हुआ हो, उसे मनुष्यपर्याय का छोड़नेवाला कहते 
हैं, वहाँ मनुष्यपना दूर होनेपर, देवादि पर्याय होती है, वह तो रोग- 

अवस्था में नहीं हुई, यहाँ तो मनुष्य ही की आयु है। 

उसी प्रकार-सम्यक्त्वी को, सम्यक्त्व के नाश का कारण, 

अनन्तानुबन्धी का उदय प्रगट हुआ, उसे सम्यक्त्व का विराधक, 

सासादन कहा, परन्तु सम्यक्त्व का अभाव होनेपर, जो मिथ्यात्व 

होता है, वह तो सासादन में नहीं हुआ तथा यहाँ तो उपशमसम्यक्त्व 
का ही काल है-ऐसा जानना। ( पृष्ठ 337-338 ) 

  

  

  

  

    
 



१५२० ] [ मोक्षमार्गप्रकाशक दृष्टान्तवैभव 

  

  

| : श्रोता उवाच--- (कितने ही सम्यक्त्वी जीवों को थी भय, इच्छा, ग्लानि 7 

7 आदि पाये जाते हैं और कितने ही मिथ्यादृष्टियों को नहीं पाये जाते; इसलिए 
नि:शंकितादि को, सम्यकत्व के अंग कैसे कहते हो ? 

सम्यक्त्व के किसी अंग के अभाव 

में भी, सम्यक्त्व सम्भवित 

जैसे-मनुष्यशरीर के, हस्त-पादादि अंग कहे जाते हैं; वहाँ कोई 
मनुष्य ऐसा भी हो, जिसके हस्त-पाद आदि में कोई अंग न हो, तथापि 
उसके मनुष्यशरीर तो कहा जाता है परन्तु उन अंगों के बिना, वह 
शोभायमान व सकल कार्यकारी नहीं होता। 

उसी प्रकार-सम्यक्त्व के, निःशंकित आदि अंग कहे जाते हैं; 
वहाँ कोई सम्यक्त्वी ऐसा भी हो, जिसके निःशंकितत्व आदि में से कोई 
अंग न हो, तथापि उसके सम्यक्त्व तो कहा जाता है परन्तु उन अंगों के 

बिना, वह निर्मल व सकल कार्यकारी नहीं होता। 
जैसे-बन्दर को भी हस्त-पाद आदि अंग होते हैं परन्तु जैसे, 

मनुष्य को होते हैं; उसी प्रकार नहीं होते। 
उसी प्रकार-मिथ्यादृष्टियों को भी व्यवहाररूप नि:शंकितादि अंग 

होते हैं परन्तु जैसे, निश्चय की सापेक्षतासहित सम्यक्त्वी को होते हैं, 
वैसे नहीं होते। ( पृष्ठ 339 ) 

i ७ 3 

[ आचार्यकल्प पण्डित टोडरमलजी द्वारा लिखित ] 

STA sarel— वहाँ प्रश्न है कि ( सम्यकक्‍्त्वी जीव को ) शुभाशुधरूप 
परिणमित होते हुए, सम्बक्‍्त्व का अस्तित्व कैसे पाया जाता है 2?” 

सम्यक्त्वी, शुभाशुभभाव को अपना नहीं मानता 

जैसे-कोई गुमाशता, सेठ के कार्य में प्रवर्तता है; उसको 
अपना भी कहता है, उसमें हर्ष-विषाद भी मानता है; वहाँ उस कार्य में 
प्रवर्तते हुए, अपनी और सेठ की भिन्नता का भी विचार नहीं करता, 

परन्तु अन्तरंग श्रद्धान ऐसा है कि 'यह, मेरा कार्य नहीं है।' ऐसे कार्य 
करता हुआ गुमाइता, साहूकार है। यदि सेठ के धन को चुराकर, 
अपना माने तो बह गुमाशता, चोर है। 

उसी प्रकार-(सम्यक्त्वी भी ) कर्मोदयजनित शुभाशुभरूप कार्य 

को करता हुआ, तद्रूप परिणमित होता है तथापि उसके अन्तरंग में ऐसा 

श्रद्धान है कि ' यह कार्य, मेरा नहीं है।' यदि वह शरीराश्नित ब्रत-संयम 
को भी अपना मानता है तो मिथ्यात्वी हो जाता है। (पृष्ठ 342 ) 

: श्रोता उबाच-- 'स्िकल्यप के द्वारा ही, निर्विकल्प अनुभव होता है, फिर 
i उसमें ( निर्विकल्पदशा में ) अतीद्धिय सुख कैसे रहता है ? " £ 

अनुभव के काल में, कोई भी विकल्प नहीं 

जैसे-रत को खरीदने में, अनेक विचार अर्थात्‌ विकल्प 
होते हैं परन्तु जब प्रत्यक्ष उसे पहिनते हैं, तब विकल्प नहीं होते हैं; 
पहिनने का सुख ही होता है। 

इसी प्रकार--सविकल्प के द्वारा, निर्विकल्प अनुभव होता है। 

जिस चैतन्यस्वरूप का सविकल्पदशा में निश्चय किया था, उस ही 

में व्याप्य-व्यापकतारूप होकर, इस प्रकार प्रवर्तता है-जहाँ ध्याता 

-ध्येयपना दूर हो जाता है, सो ऐसी दशा का नाम, ‘Mitac 

अनुभव ' है। 

इसी कारण निर्विकल्प अनुभव को, 'अतीन्द्रिय ' कहते हैं। 
( पृष्ठ 342 ) 

: श्रोता उवाच- अनुभव में, आत्मा का जानना, परोक्ष ही है; फिर भी 
3 3a ( SINE Hi) Weal hea Hel GAT & 7’ # 
  

आत्मा, स्वानुभव प्रत्यक्ष है 
  

जैसे-कोई अन्ध पुरुष, मिश्री को आस्वादता है; वहाँ मिश्री 
के आकारादि तो परोशक्ष हैं परन्तु जो जिह्ला से स्वाद लिया है, वह 
स्वाद, प्रत्यक्ष है। 

उसी प्रकार-अनुभव में आत्मा तो परोक्ष ही है; कुछ आत्मा 
के प्रदेशों के आकार तो भासित होते नहीं हैं परन्तु जो स्वरूप में 
परिणाम मग्न होने से, स्वानुभव हुआ, वह स्वानुभव, प्रत्यक्ष है। 

स्वानुभव में आत्मा, परोक्ष है परन्तु जो परिणामों में स्वाद आया, 
वह स्वाद, प्रत्यक्ष है - ऐसा जानना। 

  

( पृष्ठ 346 ) 

परमार्थ वचनिका 
[ कविवर पण्डित बनारसीदासजी द्वारा लिखित ] 

# sitet sara — यदि सर्वज्ञ के ज़ान में थी, अनन्तता का अन्त नहीं जाना * 

५ जा सकता, तो फिर केवलज्ञान की मर्यादापर प्रश्नचिह्द उपस्थित होगा 2” | 
  

  

न 

सर्वज्ञ भी, अनन्तता को, अनन्तरूप जानते हैं 

जैसे-वटवृक्ष का एक बीज, हथेली में रखकर, उसका दीर्घ॑दृष्टि 
से विचार करें तो उस वट के एक बीज में, एक वट का वृक्ष है; उस 
वृक्ष की जैसी कुछ भाविकाल में होनहार है, वैसे विस्तारसहित विद्यमान 
है, उसमें वास्तविकरूप में मौजूद है, वह अनेक शाखा-प्रशाखा-पत्र- 
पुष्प-फल संयुक्त है; उसके प्रत्येक फल में, अनेक बीज होंगे। इस 
प्रकार की अवस्था एक वट के बीजसम्बन्धी विचारें और सूक्ष्मदृष्टि 
देनेपर तो, उस बटवृक्ष में जो-जो बीज हैं, वे -वे अन्तर्गर्भित 
वटवृश्षसंयुक्त होते हैं। उसका विचार करें तो भाविनय की अपेक्षा, न 
वटवक्षों की मर्यादा पायी जाती है, न बीजों की मर्यादा पायी जाती है। 

उस अनन्तता के स्वरूप को, केवलज्ञानी पुरुष भी अनन्त ही 
देखते-जानते-कहते हैं; अनन्त का तो अन्त है ही नहीं, जो ज्ञान में 

भासित हो; इसलिए अनन्तता, अनन्तरूप ही प्रतिभासित होती है। 
( पृष्ठ 352 ) 

(1) 

सम्यग्दृष्टि, संशय-विपर्यय-अनध्यवसायरहित 

जैसे-किसी एक स्थान में चार पुरुष खड़े थे। उन चारों के पास 
आकर, किसी अन्य पुरुष ने, एक सीप का टुकड़ा दिखाया और प्रत्येक - 
प्रत्येक से प्रश्न किया कि “यह क्‍या है ? - सीप है या चाँदी है ? 

प्रथम ही संशयवान पुरुष, बोला- कुछ समझ नहीं पड़ती कि यह 

सीप है या चाँदी है? मेरी दृष्टि में इसका निर्धार नहीं होता है।' दूसरा 
विमोहवान ( अनध्यवसायी ) पुरुष, बोला-' मुझे यह समझ नहीं है कि तुम 
सीप किससे कहते हो और चाँदी किससे कहते हो ? तीसरा विश्रमवाला 
पुरुष भी बोला-'यह तो प्रत्यक्षप्रमाण चाँदी है; इसे सीप कौन कहेगा ? मेरी 

दृष्टि में तो चाँदी सूझता है; इसलिए सर्वथा प्रकार यह चाँदी है।' 
इन तीनों पुरुषों ने तो उस सीप का स्वरूप जाना नहीं; अतः तीनों 

मिथ्यावादी हैं। 

अब, चौथा पुरुष बोला-' ओरे! यह तो प्रत्यक्षप्रमाण सीप का टुकड़ा 

है, इसमें क्या धोखा है ?--सीप-सीप-सीप, निर्धाररूप से सीप ही है; इसको 
जो कोई अन्य वस्तु कहे, वह प्रत्यक्षप्रमाण से भ्रामक अथवा अन्ध है। 

उसी प्रकार-सम्यग्दृष्टि को स्व-पर स्वरूप में, न संशय है, न विमोह 

है और न विश्रम है; उसे यथार्थदृष्टि है; इसलिए सम्यग्दृष्टि जीव, अन्तर्दृष्टि 
से मोक्षपद्धति को साधना जानता है। (पृष्ठ ३५३-३५४ ) 

६ & ० 

उपादान-निमित्त की चिट्टी 
[ कविवर पण्डित बनारसीदासजी लिखित ] 

शुभभाव से भी निर्जरा 
e—_—__—_ 

जैसे-बन्ध-निर्जरा के बिना, ( कोई भी संसारी ) जीव, किसी 
अवस्था में नहीं है। 

उसी प्रकार-यदि (संसार-अवस्था में) विशुद्धता से निर्जरा 

न होती, तो एकेन्द्रिय जीव, निगोद-अवस्था से, व्यवहारराशि में 

किसके बल आता; वहाँ तो ज्ञानगुण, अजानरूप है-गहलरूप है- 

अबुद्धरूप है; इसलिए ज्ञानगुण का तो बल नहीं है। विशुद्धरूप चारित्र 
के बल से जीव, व्यवहारराशि में चढ़ता है; जीवद्र॒व्य में कघाय की 

मन्दता होती है, उससे निर्जरा होती है; उसी मन्दता के प्रमाण में, 

WAT STAT | ( पृष्ठ 358 ) 

श्रोता उवाच-- आपने कहा विशुद्धता से निर्जरा होती है परन्तु हमने 
सुना है कि विशुद्धता से निर्जर नहीं; शुधबन्ध है। * 

गर्भित शुद्धता भी, 

ग्रन्थिभेद होनेपर ही कार्यकारी 

जैसे-कोई पुरुष, नदी में डुबकी मारे, फिर जब उछले, तब 
दैवयोग से उस पुरुष के ऊपर नौका आ जाए, तो यद्यपि वह 
तैराक पुरुष है तथापि किस भाँति निकले ? उसका जोर चलता 
नहीं; वह बहुत कोशिश करता है परन्तु कुछ वश नहीं चलता। 

उसी प्रकार-विशुद्धता की भी ऊर्ध्वता जाननी चाहिए; इसीलिए 

उसे गर्भितशुद्धता कहा है। वह गर्भितशुद्धता, ग्रन्थिभेद होनेपर, 

मोक्षमार्ग को चली; अपने स्वभाव से वर्द्धमानरूप हुई, तब पूर्ण 

यथाख्यात प्रगट कहलाया। विशुद्धता की जो ऊर्ध्वता, वही उसकी 

शुद्धता। 

  

  

( पृष्ठ 359 )      



  

  

(550 प्रेरणाएँ (2275 
et पण्डितप्रवर की हितकारी प्रेरणाए Nk 

| मुख्यरूप से [ मिथ्यात्व आदि ] कषाय को ही बन्ध का कारण जानना; 7 
जिन्हें बन्ध नहीं करना हो, वे कषाय नहीं करें। (पृष्ठ 28) 

भ्रमजनित दुःख का उपाय, भ्रम दूर करना ही है; अत: भ्रम दूर होने से, सम्यक्‌ 
श्रद्धान होता है, वही सत्य उपाय जानना। (पृष्ठ 52) 

क्योंकि कोई द्रव्य, किसी द्रव्य का कर्ता-हर्ता है नहीं; सर्व द्रव्य, अपने 
-अपने स्वभावरूप परिणमित होते हैं; यह वृथा ही कषायभाव से आकुलित 

होता = \ (पृष्ठ 88) 

जिनमत में तो मुनि का स्वरूप ऐसा है-जहाँ बाह्य-अभ्यन्तर परिग्रह का 
लगाव नहीं है; केवल अपने आत्मा का आपरूप अनुभव करते हुए, शुभाशुभभावों से 
उदासीन रहते हैं।' (पृष्ठ 179) 

मुनिपद लेने का क्रम तो यह है-पहले तत्त्वज्ञान होता है, पश्चात्‌ 
उदासीनपरिणाम होते हैं, परिषह्दादि सहने की शक्ति होती है, फिर जब वह 
स्वयमेव मुनि होना चाहता है, तब श्रीगुरु, मुनिधर्म अंगीकार कराते हैं। 

( पृष्ठ 179) 

वहाँ कुदेवादि के सेवन से जो मिथ्यात्वभाव होता है, वह यही हिंसादि पापों 
से बड़ा पाप है; इसके फल में निगोद-नरकादि पर्यायें प्राप्त करते हैं। वहाँ अनन्त 
कालपर्यन्त महा -संकट प्राप्त करते हैं और सम्यग्ज्ञान की प्राप्ति, महा-दुर्लभ हो 
जाती है। (पृष्ठ 191) 

जिनधर्म में यही आम्नाय है-पहले बड़ा पाप छुड़ाकर, फिर छोटा 
पाप छुड़ाया है; अतः इस मिथ्यात्व को सप्त व्यसनादि से भी बड़ा पाप जानकर, 

पहले छुड़ाया है। (पृष्ठ 192) 

देखो ! तत्त्वविचार की महिमा ! ! तत्त्वविचाररहित-देवादि की प्रतीति करे, बहुत 
शास्त्रों का अभ्यास करे, ब्रतादि पाले, तपश्चरणादि करे; उसको तो सम्यक्त्व होने का ¢ 

  

अधिकार नहीं और तत्त्वविचारसहित-इनके बिना भी, सम्यक्त्व का अधिकारी होता है । 

( पृष्ठ 260) 

ग्रन्थ के प्रकाशन - सहयोगकर्ता 

Late Sh. Vinod Kumar Jain & Late Smt. Veena Rani Jain 1,90,000/- 

128, Mary Pearson Drive, Markham, Ontario L3S3E9 Canada 

Thru, New Jersey Residents 

श्री अनिल जैन परिवार, बुलन्दशहर 1,20,000/- 

श्री विजयकुमार जैन, 'हाथरसवाले ', दादर, मुम्बई 50,000/- 

एक मुमुक्षु बहिन, मुम्बई 21,000/- 

एक मुमुक्षु बहिन, मुम्बई 5,000/-   

 



श्री दिगम्बर जैन मंदिर 

